
				এই পাতাটির মুদ্রণ সংশোধন করা প্রয়োজন। 
বাংলা সাময়িক সাহিত্য Տ &
বাঞ্ছা হয় জ্ঞান তুমি কর আগমন । দয়া সত্য উভয়েকে করিয়া স্থাপন ॥
লোকের অজ্ঞান রূপ হর অন্ধকার । একেবারে শঠতারে করহ সংহার ॥"
রামগোপাল ঘোষ ‘জ্ঞানান্বেষণ পত্রের সহিত বিশেষভাবে সংশ্লিষ্ট ছিলেন । তাহার অনেক রচনা ইহাতে স্থান পাইয়াছিল। তারকচন্দ্র বসু, রামচন্দ্র মিত্র, হরমোহন চট্টোপাধ্যায় ও প্যারীচঁাদ মিত্ৰও জ্ঞানান্বেষণের
সহিত যুক্ত ছিলেন।
প্রায় দশ বৎসর চলিবার পর, ১৮৪০ খ্ৰীষ্টাব্দের নবেম্বর মাসে ‘জ্ঞানান্বেষণ’
পত্রের প্রচার রহিত্যু হয় ।
১৮। অনুবাদিকা (সাপ্তাহিক) আগস্ট ১৮৩১
রাধামোহন সেনের পুত্র ভোলানাথ সেন এই সাপ্তাহিক পত্র প্রকাশ করেন । ইহাতে প্রধানত Reformer পত্রের প্রবন্ধাদির বঙ্গানুবাদ থাকিত । ‘রিফর্মার’ ও ‘অমুবাদিকা" উভয় পত্রেরই স্বত্বাধিকারী ছিলেন প্রসন্নকুমার
ঠাকুর ।
১৯। সম্বাদ রত্নাকর। (সাপ্তাহিক ) ২২ আগস্ট ১৮৩১
প্রচলিত ধর্ম ও আচারের সমর্থনই এই পত্রিক প্রচারের উদেশ্ব ছিল ।
রামচন্দ্র পাল ইহার সম্পাদক ছিলেন । ১৮৩২ খ্ৰীষ্টাব্দের জানুয়ারি মাসে ইহার প্রচার রহিত হয়।
২০। সম্বাদ সারসংগ্রহ। (সাপ্তাহিক ) ২৯ সেপ্টেম্বর ১৮৩১
ইহাই বাঙালি সম্পাদিত সর্বপ্রথম ইংরেজি-বাংলা সংবাদপত্র। ইহাতে প্রধানত অন্তান্ত বাংলা সংবাদপত্রের সারসংকলন থাকিত ।

